
Kuala Lumpur: Tun Dr Maha-
thir Mohamad berkata, dakwaan
pihak tertentu yang mengaitkan
minyak sawit dengan peneba-
ngan hutan secara berleluasa bu-
kan saja tidak berasas, malah
memberi kesan terhadap pem-
bangunan sosioekonomi negara.

Perdana Menteri berkata, dak-
waan tidak adil itu menyebabkan
650,000 pekebun sawit dan kira-ki-
ra 1.5 juta pekerja industri ter-
babit terkesan secara langsung.

“Kita  dituduh  meletakkan
pembangunan sebagai perkara
utama berbanding keperluan hu-
tan dan isu membabitkan pene-
bangan hutan bagi penanaman
sawit menjadi serangan utama
pihak yang mencemburui kita.

“Sebenarnya tanaman sawit di
negara ini dilakukan penuh les-
tari dan tanggungjawab. Keraja-
an patuh kepada undang-undang
bagi mencapai Matlamat Pem-
bangunan Lestari (SDGs) dan
sentiasa memastikan industri ini
tidak menjejaskan alam sekitar
serta habitatnya,” katanya ketika
berucap menyempurnakan, Ma-
jlis Pelancaran Pameran Hutan

Kita di Menara Kuala Lumpur di
sini, semalam.

Pameran Hutan Kita bermula
24 Ogos hingga 22 September ini
adalah inisiatif di bawah Prog-
ram  Koservasi Hutan Kita
2019-2020 bertujuan mempamer-
kan kekayaan khazanah hutan
negara serta usaha dilaksanakan
dalam. memeliharanya.

Yang turut hadir, Menteri Air,
Tanah dan Sumber Asli, Dr
Xavier Jayakumar.

Industri minyak sawit negara
berhadapan  kritikan  terutama
daripada negara Kesatuan Ero-
pah (EU) yang mendakwa pena-
naman sawit menyebabkan pe-
nebangan hutan dan menjadi
punca jerebu.

Malaysia dan Indonesia meng-
hasilkan hampir 90 peratus mi-
nyak sawit dunia.

Dr Mahathir berkata, industri
sawit negara kini memberi tum-

"Kerajaan patuh
kepada
undang-undang bagi
mencapai Matlamat
Pembangunan Lestari
(SDGs) dan sentiasa
memastikan industri
ini tidak menjejaskan
alam sekitar serta
habitatnya.

Dr Mahathir Mohamad,
Perdana Menteri

puan untuk meningkatkan pro-
duktiviti dan tidak berhasrat
memperluas atau meneroka hu-
tan yang akan menyebabkan ber-
laku kemusnahan.

“Pada Sidang Kemuncak Bumi
di Rio, Brazil pada 1992, saya
pernah berikrar memastikan ke-
luasan hutan negara ini seku-
rang-kurangnya berada pada ta-
hap 50 peratus dan sehingga kini,
kita berjaya melakukannya.

“Malah, keluasan hutan di
Malaysia berada pada tahap 55.3
peratus  daripada  keseluruhan
bentuk muka bumi negara yang
melepasi sasaran dibuat ketika
sidang kemuncak itu,” kata-
nya.

Pada majlis itu, Dr Mahathir
turut  mengumumkan  pokok
merbau atau nama saintifiknya
Intsia Palembanica sebagai po-
kok kebangsaan.

Katanya, tumbuhan itu dipilih
kerana melambangkan keutu-
han integriti hutan Malaysia, ha-
sil daripada pengurusan mam-
pan dalam memelihara khaza-
nah biodiversiti negara.

“Dengan  pemilihan  pokok
merbau ini, saya percaya rakyat
Malaysia boleh menjadikan tum-
buhan ini simbol kebanggaan ne-
gara,” katanya.

Sementara itu, pada sidang me-
dia berasingan, Xavier berkata,
Akta Perhutanan Negara 1984
akan dipinda pada Mac tahun de-
pan dalam usaha menangani ak-
tiviti pembalakan dan pengelua-
ran hasil hutan tidak terkawal.

“Paling awal, mungkin berlaku
pada Mac tahun depan,” Kkata-
nya.

